
HAQIQATI

4

3

(Давоми 2-саҳифада)

TOSHKENT
2024-yil 20-iyul  / SHANBA   / ¹ 53 (13712)

@haqiqatonline_24 Haqiqat online haqiqatonline_

1928-yil 11-dekabrda 
asos solingan

Viloyat  
ijtimoiy-siyosiy  

gazetasi

HAQSEVAR ONA YURT, MANGU BO`L OBOD!

Ҳамкорлик

Бундан ўттиз уч йил олдин ўта оғир ва мурак-
каб тарихий вазиятда қўлга киритилган миллий 
истиқлолимиз бугунги кунда кўп миллатли бутун 
халқимизни Янги Ўзбекистонни барпо этишдек 
буюк мақсад йўлида бирлаштириб, янги ютуқ ва 
марралар сари илҳомлантирмоқда.

Айнан мустақиллик туфайли мамлакати-
миз суверен, демократик, ҳуқуқий, ижтимоий ва 
дунё вий давлатга, халқаро ҳуқуқнинг тўлақонли 
субъектига айланди. Дунё бизни янгитдан тани-
ди ва тан олди. Ер юзидаги турли давлатлар ва 
халқлар билан дўстлик ҳамда ҳамкорлик алоқа-
ларимиз тобора кенгайиб, юртимизнинг халқаро 
майдондаги мавқеи ва нуфузи ортиб бормоқда.

Айниқса, кейинги йилларда мамлакатимизда 
амалга оширилаётган кенг кўламли демократик 
ислоҳотлар жараёнида мустақил давлат бўлиб, 
дунёга очилиб яшаш, эркин ва озод халқлар 
оиласида муносиб ўрин эгаллаб, замонавий 
тараққиётга эришиш нақадар улуғ бахт ва ша-

раф, шу билан бирга, улкан масъулият эканини 
янада чуқур ҳис этмоқдамиз.

Халқимизнинг миллий манфаатларини таъ-
минлашга қаратилган ички ва ташқи сиёсат бо-
расидаги туб ўзгаришлар, эришилаётган амалий 
натижалар халқаро ҳамжамият томонидан эъти-
роф этилмоқда ва қўллаб-қувватланмоқда.

Барчамиз инсон қадри олий мезон бўлган 
янги ҳаёт, янги жамият қуриш йўлида қўлга кирит-
ган зафарларимизни мустақил тараққиёт ғоясига 
ҳамиша содиқ, мард ва матонатли халқимизнинг 
фидокорона меҳнати, ақл-заковати ва бунёдкор-
лик салоҳияти маҳсули деб биламиз ва ана шун-
дай олижаноб элнинг фарзандлари эканимиздан 
чексиз фахрланамиз.

Ўзбекистон Республикаси давлат мустақилли-
гининг ўттиз уч йиллик шонли санасини чинакам 
умумхалқ байрами, озодлик ва саодат айёми си-
фатида кўтаринки кайфиятда кутиб олиш ҳамда 
мамлакатимизнинг бугунги тараққиёт даражаси, 

юксалиш суръатларига муносиб тарзда нишон-
лаш мақсадида:

1. Ўзбекистон Республикаси давлат мустақил-
лигининг ўттиз уч йиллик байрамига тайёргарлик 
кўриш ва уни ўтказиш бўйича республика комис-
сиясининг (кейинги ўринларда – Республика ко-
миссияси) таркиби иловага мувофиқ тасдиқлан-
син.

2. Республика комиссияси (А. Арипов):
бир ҳафта муддатда “Бир бўлсак – ягона 

халқмиз, бирлашсак – Ватанмиз!” деган бош 
ғояни ўзида мужассам этган ташкилий-амалий, 
маънавий-маърифий тадбирлар ҳамда тарғи-
бот-ташвиқот ишлари дастурини тасдиқласин. 
Мазкур дастур “Ўзбекистон – 2030” стратегияси, 
шунингдек, “Ёшлар ва бизнесни қўллаб-қувват-
лаш йили” бўйича қабул қилинган давлат дастури 
билан уйғун ҳолда тайёрлансин;

Ўзбекистон  Республикаси  Президентининг
Қ А Р О Р И

¤ЗБЕКИСТОН РЕСПУБЛИКАСИ ДАВЛАТ МУСТА£ИЛЛИГИНИНГ ¤ТТИЗ УЧ 
ЙИЛЛИК БАЙРАМИГА ТАЙ¡РГАРЛИК К¤РИШ ВА УНИ ¤ТКАЗИШ Т¤¢РИСИДА

ВИЛОЯТ
Б¤ЙЛАБ

Тошкент вилояти ҳокими Зойир Мирзаев 
 Қувайтнинг “Gulf Care General Trade.Co. (GCS)” 
компанияси вакиллари билан мулоқот олиб 
борди.

ИСТИ£БОЛЛИ ЛОЙИ¥АЛАР 
МУ¥ОКАМА £ИЛИНДИ

Маълумот учун, GCC Форс 
кўрфази ҳудудидаги тиббиёт 
жиҳозларининг йирик етказиб 
берувчиси ҳисобланади. Компа-
ния бош офиси Қувайт давла-
тида жойлашган бўлиб, охирги 
20 йил давомида асосан Форс 
кўрфази давлатларида ўзининг 
шўъба корхоналари орқали фа-
олият юритиб келмоқда. Асосий 
йўналиши – тиббиёт, қурилиш ва 
тоғ-кон геологияси ҳамда фар-
мацевтика.

Мулоқотда Тошкент вилояти-
да ҳам ўсма касалликлари билан 
боғлиқ диагностика марказлари 
қуриш, соҳада халқаро даража-
даги кадрлар тайёрлаш, яъни, 
таълим муассасаси ташкил этиш 
таклифи муҳокама қилинди.

Шунингдек, вилоят ҳоки-
мининг таклифига биноан, 
“Nurafshon business city”” ҳуду-
дида аукцион орқали ер сотиб 
олиш ва уй-жой, савдо, хизмат 
кўрсатиш объектлари қуриш 
режа қилинди. 

Учрашувда, вилоят ҳокими 
ҳар бир таклиф ҳудуд иқтисо-
диёти учун аҳамиятли эканини 
таъкидлаб, уларни қўллаб-қув-
ватлашга, барча йўналишлар 
бўйича ҳамкорлик ўрнатишга 
тайёрлигини билдирди. 

Дарвоқе, бугунги кунда ви-
лоятда 48 та хорижий давлат 
томонидан киритилган инвес-
тициялар орқали 1 минг 500 га 
яқин корхоналар фаолият юрит-
моқда.

Тошкент вилояти ҳокимлиги 
Ахборот хизмати

“Эшонобод” маҳалласи Чиноз тумани мар-
казидан анча олис ҳудудда жойлашган. Маҳал-
лада 943 та оила бўлиб, 4 мингдан зиёд аҳо-
ли яшайди. Ўтган йиллар давомида маҳалла 
инфратузилмаси тубдан яхшиланди, давлат 
дастурлари асосида қатор ишлар амалга оши-
рилди. Мактаблар таъмирланди, болалар боғчалари 
ишга тушди, ёшлар учун махсус масканлар бунёд этил-
ди. Энг муҳими, одамларнинг ҳаёти анча фаровонлашди.

Фармон ва ижро

Яқинда эшонободликлар учун яна 
бир қулайлик яратилди. Маҳаллада 
йигирма саккиз турдаги давлат хиз-

матлари кўрсатиш имконияти мавжуд 
бўлган инфокиоск фаолиятини бош-
лади. Эндиликда аҳоли Давлат хизмат-

лари марказига бормасдан мазкур 
инфокиоск дан 24/7 режимида фой-
даланишлари мумкин.

– Маҳсулот учун хом ашё асосан Хитойдан 
келтирилади, – дейди корхона директори ўрин-
босари Бахтиёр Ҳакимхўжаев. – Ишлаб 
чиқариш жараёни икки сменада ташкил 
этилган бўлиб, тўлиқ автоматлаштирилган. 
 

Тошкент тума-
ни нинг “Файзобод” 
ма ҳалласи да жой-
лашган “Termotech” 
корхонасида ишлаб 
ч и қ а р и л а д и -
ган пенапо-
листрол маҳ-
с у л о т л а р и 
нафақат юрти-
мизда, балки қўшни 
республикаларда ҳам 
анчайин машҳур.

БЕКОБОДНИНГ

Дилбари

´³ИШГА  КИРИТИБ
³´ЙИШ
НЕЧА ПУЛ
Б¤ЛЯПТИ?

В И Л О Я Т д а г и 
Меҳрибонлик уй лари, 

Болалар шаҳарчалари 
ва  “SOS – Oʻzbekiston bolalar 

mahallalari” уюшмасида тарбия-
ланган 30 ёшгача бўлган бити-

рувчиларга “Mehr daftari” жам ғармаси 
маблағлари ҳисобидан ҳудудлардаги 
кўп қаватли уй-жойлардан хонадон-
лар тақдим қилинди.

БЎКА туманида мини футбол 
бўйича қиз ва ўғил болалар ўртаси-
да "ДХХ кубоги – 2024" мусобақаси-
нинг Тошкент вилоя ти финал ўйин-
лари бўлиб ўтмоқда.

БЕКОБОД тумани ҳокими Ш. Дўс -
беков Россиялик инвесторларни қа-
бул қилди.

Музокараларда янги иш ўрин-
лари яратиш, қишлоқ хўжалиги 
маҳсулотлари экспорти борасида 
келишув ва таклифлар илгари су-
рилди.

НУРАФШОН шаҳар фавқулодда 
вазиятлар бўлими томонидан Ёнғин 
хавфсизлигини таъминлаш бўйича 
"Долзарб 30 кун" тадбирлари дои-
расида  ижтимоий-иқтисодий соҳа 
объектлари, савдо мажмуалари, 
оромгоҳлар ва одамлар гавжум жой-
ларда  тарғибот тадбирлари олиб 
борилмоқда. Тадбирларда фуқаро-
ларга содир бўлиши мумкин бўлган 
фавқулодда вазият ва ёнғинларнинг  
олдини олиш борасида тушунчалар 
берилмоқда. “БИР  ТОМ  ОСТИДА”ГИ 

ҚУЛАЙЛИК

ТОШКЕНТ вилоятининг Юқори 
Чирчиқ ва Ўрта Чирчиқ туманларидан 
яна  37 та маҳалла Тошкент шаҳри 
ҳудудига ўтказилмоқда.

Иқлим ўзгаришлари ва атмос-
фера ифлосланишида иссиқхона 
газларининг ҳам яхшигина “ҳис-
саси” бор. Бу борада юртимизда 
муайян чора-тадбирлар амалга 
оширилмоқда. Маълумки, яқинда 
500 минг тонналик иссиқхона газ-
лари эмиссияси муваффақият-
ли камайтирилгани натижасида 
Жаҳон банкининг Трансформаци-
он углерод активлари жамғарма-
си (ТCАF) Ўзбекистонга 7,5 мил-
лион доллар миқдорида грант 
ажратди. Бу мамлакат энергетика 
секторини ислоҳ қилишда муҳим 
аҳамият касб этади.

£ОНУНЧИЛИКДА 
ИССИ£ХОНА ГАЗЛАРИНИ 
ЧЕКЛАШ МАСАЛАСИ 
БЕЛГИЛАНМО£ДА

Олий Мажлис Қонунчилик палатасининг маж-
лисида кўриб чиқилган “Иссиқхона газларининг 
чиқарилишини чеклаш тўғрисида”ги қонун ло-
йиҳаси билан иссиқхона газлари чиқарилишини 
чеклашнинг асосий принциплари, қисқартирил-
ган иссиқхона газларига эгалик муносабатлари 
аниқ белгиланмоқда.

Депутат И.Хушвақтовнинг қайд этишича, 
мазкур лойиҳада иссиқхона газлари чиқарили-
шини чеклаш соҳасидаги давлат органларининг 
ваколатлари акс этмоқда. Иссиқхона газлари 
чиқарилишини давлат томонидан ҳисобини юри-
тиш тартиб-қоидалари кўзда тутилмоқда. Бун-
дан ташқари, иссиқхона газлари чиқарилишини 
чеклаш чораларини мониторинги, ҳисоботи ва 
верификация тизими асослари ва тартиби мус-
таҳкамланмоқда. Иссиқхона газларининг чиқа-
рилишини чеклаш соҳасидаги юридик шахс ва 
якка тартибдаги тадбиркорларнинг ҳуқуқ ва маж-
буриятлари белгиланмоқда.

Мазкур қонун лойиҳасининг қабул қили-
ниши иқлим ўзгаришларига сабаб бўлув-
чи иқтисодиёт тармоқларида чиқарилаёт-
ган иссиқхона газларини тартибга солишга, 
фуқароларнинг қулай атроф-муҳитга, унинг 
ҳолати тўғрисидаги ишончли ахборотга эга 
бўлишига хизмат қилади.

Муҳокама ва савол-жвоблардан сўнг қонун 
лойиҳаси қабул қилинди.

ЎзА

Табиат ва бизЎзбекистон  Республикаси  Президентининг
Қ А Р О Р И

Ўзбекистон Республикаси давлат мус-
тақиллигининг ўттиз уч йиллик байрами 
(кейинги ўринларда – Мустақиллик бай-
рами) Қорақалпоғистон Республикаси, ви-
лоятлар марказлари ва Тошкент шаҳрида, 
шунингдек, барча шаҳар ҳамда туманлар, 
қишлоқ ва овулларда муносиб нишонлани-
шини таъминласин;

ҳудудларда кенг аҳоли қатламлари ўр-
тасида Мустақиллик байрамига бағишлан-
ган маънавий-маърифий анжуманлар, уч 
авлод учрашувларини, очиқ мулоқот ва 
суҳбатлар, адабий-бадиий кечалар, мил-
лий кино кунлари, сайиллар, маданият 
ва спорт тадбирлари, гастрономик фес-
тивалларни самарали ўтказиш мақсади-
да атоқли илм-фан намояндалари, ма-
даният ва санъат арбоблари, таниқли 
спортчилар, кенг жамоатчилик вакил-
ларидан иборат тарғибот гуруҳларини 
ташкил этсин ҳамда уларнинг аниқ режа 
асосида фаолият юритишини таъминла-
син;

Мустақиллик байрамига бағишлан-
ган барча тадбирларнинг юқори савияда 
ташкил этилиши юзасидан ҳар бир ҳудуд, 
вазирлик ва идора раҳбарларининг ҳисо-
ботларини ўз йиғилишларида мунтазам 
равишда эшитиб борсин.

3. Қорақалпоғистон Республикаси, 
вилоятлар ва Тошкент шаҳрида ўткази-
ладиган асосий байрам тадбирларининг 
дас турларини тайёрлашга юқори профес-
сионал маҳорат ҳамда тажрибага эга бўл-
ган сценарийчи ва режиссёрлар, шоир ва 
адиб лар, бастакор ҳамда балетмейстер-
лар, саҳна рассомлари, мақом ва бахши-
чилик санъати вакиллари, истеъдодли ёш 
ижрочилардан иборат ижодий гуруҳлар 
кенг жалб этилсин.

4. Жойларда Мустақиллик байрами-
ни юқори савияда нишонлаш мақсадида 
қуйи даги масалаларга алоҳида эътибор 
қаратилсин:

юртимизда инсон қадри, унинг ҳуқуқ 
ва манфаатлари етакчи ўринда туради-

ган ижтимоий давлат ва халқпарвар жа-
мият қуриш йўлида амалга оширилаётган 
тарихий ишлар, меҳнаткаш ва бағрикенг 
халқимизнинг бунёдкорлик салоҳияти би-
лан эришилаётган улкан натижаларнинг 
мазмун-моҳияти ҳақида маҳаллалар, 
таълим муассасалари, меҳнат жамоала-
рида маърифий учрашув ва суҳбатлар 
ўтказиш;

кейинги йилларда мамлакатимизда ин-
вестиция ва бизнес муҳитини тубдан ях-
шилаш, тадбиркорлар учун имкониятлар-
ни ҳар томонлама кенгайтириш, “яшил” ва 
рақамли иқтисодиётга ўтиш бўйича ҳаётга 
татбиқ этилаётган йирик дастур ва лойиҳа-
лар ҳамда бу борада қўлга киритилаётган 
ютуқларни аниқ ҳаётий мисоллар орқали 
кенг ёритиш;

суд-ҳуқуқ тизимини ислоҳ этиш, 
шаҳар ва қишлоқларимизни обод қи-
лиш, маҳалла тизимини халқимизга 
янада яқинлаштириш йўлидаги доимий 
саъй-ҳаракатлар ва уларнинг самараси 
ҳақидаги тарғибот ишларини янада ку-
чайтириш;

юртимизда дўстлик ва ҳамжиҳатлик 
муҳити тобора мустаҳкамланиб, минтақа-
миздаги яхши қўшничилик, тинчликсевар 
ташқи сиёсат туфайли Ўзбекистоннинг 
жаҳон ҳамжамиятидаги обрў-эътибори юк-
салаётгани, дўст ва ҳамкорларимиз сафи 
кенгайиб бораётганини чуқур таҳлиллар 
асосида кўрсатиб бериш;

навқирон авлодга Янги Ўзбекистоннинг 
келажаги сифатида алоҳида эътибор қара-
тилаётгани, ёшлар билан ишлаш бўйича 
ноёб тизим яратилиши натижасида уларни 
замонавий касб-ҳунарларга ўқитиш, банд-
лигини таъминлаш, бўш вақтини мазмунли 
ўтказиш ва ижтимоий қўллаб-қувватлаш 
бўйича юртимизда шаклланган самарали 
ва таъсирчан тизим моҳиятини очиб бе-
риш;

соғлиқни сақлаш, илм-фан, маданият 
ва санъат, спорт соҳаларини ривожланти-
риш, нуронийлар ва хотин-қизларга дои-
мий ғамхўрлик кўрсатиш, оила, оналик ва 
болаликни ҳимоя қилиш, гендер тенглик 

бўйича амалга оширилаётган ижтимоий 
дастурлар мазмунига алоҳида эътибор қа-
ратиш;

давлатимиз мустақиллиги, унинг хавф-
сизлиги ва ҳудудий яхлитлигининг ишонч-
ли кафолати бўлган Ўзбекистон Қуролли 
Кучларининг ҳарбий ва жанговар қудрати-
ни ошириш мақсадида амалга оширилаёт-
ган ишларни кенг тарғиб этиш;

Мустақиллик байрами муносабати 
билан кекса авлод вакилларини, хусу-
сан, Иккинчи жаҳон уруши қатнашчи-
лари ва меҳнат фронти фахрийларини 
ҳар томонлама эъзозлаш, “Меҳрибон-
лик”, “Саховат” ва “Мурувват” уйлари-
да яшаётган шахслар, ижтимоий ҳимоя 
дафтарларига киритилган ҳамда кўмак-
ка муҳтож инсонларнинг ҳолидан хабар 
олиш, уларга моддий ва маънавий ёр-
дам бериш билан боғлиқ хайрия тад-
бирларини ўтказиш;

Ватанимизнинг миллий истиқлоли, 
халқимиз озодлиги учун курашиб, шу йўл-
да жон фидо этган, мустабид тузум даври-
да сиёсий қатағон қурбони бўлган ота-бо-
боларимизнинг хотирасини ёд этиш бўйи-
ча белгиланган чора-тадбирларни амалга 
ошириш.

5. Маданият вазирлиги (О. Назарбе-
ков):

Республика Маънавият ва маърифат 
маркази, Ёзувчилар уюшмаси билан бир-
галикда бир ҳафта муддатда Тошкент 
шаҳрида Мустақиллик байрамига бағиш-
лаб ўтказиладиган театрлаштирилган 
концерт томошасининг дастури ва сцена-
рийсини ишлаб чиқсин ҳамда уни юксак 
ғоявий-бадиий савияда тайёрлаш чорала-
рини кўрсин;

Бадиий академия, Ёзувчилар уюшма-
си, Журналистлар уюшмаси билан бирга-
ликда “Она диёр – ранглар жилосида”, 

“Ватан учун яшайлик!”, “Энг улуғ, энг 
азиз” каби анъанавий кўрик-танловлар-
ни юқори даражада ўтказишни таъмин-
ласин;

Композиторлар ва бастакорлар уюшма-
си, Ёзувчилар уюшмаси билан биргаликда 
юртимиз истиқлолини тараннум этувчи энг 
яхши қўшиқ ва мусиқа асарлари танлов-
ларининг якуний босқичини ўтказсин;

мазкур танловларнинг ғолиб ва соврин-
дорларини Мустақиллик байрами арафа-
сида эълон қилиш ва уларни тантанали 
равишда тақдирлаш чораларини кўрсин.

6. Белгилаб қўйилсинки, ўтказиладиган 
байрам тадбирлари:

Қорақалпоғистон Республикаси ва 
вилоятларда – тегишли маҳаллий бюд-
жетларнинг қўшимча манбалари ҳамда 
жисмоний ва юридик шахсларнинг ҳомий-
лик хайриялари ҳисобидан;

Тошкент шаҳрида – Республика ко-
миссияси томонидан тасдиқланган хара-
жатлар сметасига мувофиқ Ўзбекистон 
Респуб ликаси республика бюджети ва 
Тошкент шаҳар маҳаллий бюджети маб-
лағлари ҳисобидан тенг улушларда молия-
лаштирилади.

7. Ўзбекистон Миллий телерадиоком-
панияси, Ўзбекистон Миллий ахборот 
агентлиги, “Дунё” ахборот агентлиги ва 
бош қа оммавий ахборот воситалари-
га Мус тақиллик байрамига тайёргарлик 
кўриш ва уни ўтказиш бўйича амалга оши-
рилаётган ишларни кенг ёритиб бориш 
тавсия этилсин.

8. Мазкур қарорнинг ижросини на-
зорат қилиш Ўзбекистон Республикаси 
Бош вазири А.Н.Арипов ва Ўзбекистон 
Респуб ликаси Президенти Администра-
цияси Ижтимоий ривожланиш департа-
менти раҳбари О.Қ.Абдураҳмонов зим-
масига юклансин.

Ўзбекистон  Республикаси
          Президенти                                Ш. МИРЗИЁЕВ

Тошкент шаҳри,
2024 йил 18 июль

– Айни пайтда фарзандлар тарбияси билан 
бандман, – дейди Назира Жумаева.  –  Бола-
лар, уй юмушларидан ортиб туман марказига 
бориш қийин. Борган тақдиримизда ҳам кун-
нинг ярми йўлда ўтади. Айниқса, хат-ҳужжат-
ларни олишда навбат кутиб қолсангиз, кун 
кеч бўлади, деяверинг. Инфокиоск бу каби 
муаммоларга чек қўядиган бўлди. Мана, ҳозир 

 доимий яшаш жойим билан боғлиқ маълумот-
ни олишга атига 5 дақиқа вақт сарфладим.

Чиноз тумани Давлат хизматлари маркази 
мутахассиси Исмоил Мирҳалиловнинг таъкид-
лашича, мазкур инфокиоскда пуллик хиз-
матлар ҳам бор бўлиб, тўловлар иловалар 
ёрдамида амалга оширилади. Шунингдек, 
судланганлик, нарколог ва руҳий диспансер-
да туриш ёки турмаслик ҳақидаги маълумот-
ларни ҳам тўғридан тўғри олиш мумкин.

Президентимизнинг жорий йил 24 майда-
ги “Маъмурий ислоҳотлар доирасида адлия 
органлари ва муассасаларининг масъулия-
тини янада ошириш ҳамда ихчам бошқарув 
тизимини шакллантириш тўғрисида”ги Фар-
монига кўра, аҳоли гавжум ҳудудларга давлат 
хизматларини кўрсатадиган инфокиоск лар 
ўрнатилиши белгиланган. Мазкур фармон-
нинг ижросини Чиноз тумани мисолида кўр-
дик. 

Адлия вазирлиги ва вилоят адлия бош-
қармаси томонидан ОАВ ходимлари учун 
ўтказилган пресс-турда шулар билан тани-
шилди. Шунингдек, фармонга мувофиқ, аҳо-
ли муаммоларини ўрганиш ва ҳал этиш мақ-
садида ҳар ойда маҳаллаларда “Адлия куни” 
тадбирлари ҳамда сайёр давлат хизматлари 
кўрсатиш белгиланган. Хусусан, “Эшонобод” 
маҳалласида адлия ва сектор раҳбарлари 
иштирокида ўтган сайёр қабулда элликдан 
ортиқ мурожаатлар ўрганилди.

Бундан ташқари, “Ҳуқуқий кўмак” лойиҳа-
си доирасида уйма-уй юриб, аҳолига бепул 
бирламчи юридик ёрдам кўрсатилиб, ҳуқуқий 
тушунтиришлар берилди. Шу жумладан, 
ёшлар, аёллар, ижтимоий ҳимояга муҳтож 
шахслар қонунчилик ҳужжатларида белги-
ланган имтиёзлар ҳақида хабардор қилинди.

Шу куни матбуот ходимлари туман адлия 
бўлими, Давлат хизматлари ҳамда Юридик 
хизмат кўрсатиш марказлари, ФҲДЁ бўлими 
фаолияти билан ҳам яқиндан танишишди ва 
эндиликда фуқаролар муаммоларини “бир 
том остида” ортиқча вақт ва пул сарфла-
масдан ҳал қилишлари мумкинлигига амин 
бўлишди.

 – Қайд этиш лозимки, юқоридаги фармон 
бўйича вилоят адлия бошқармаси томони-
дан 17 минг 369 та тарғибот тадбирлари ўт-
казилди, –  дейди бошқарма Ахборот хизмати 
раҳбари Эркин Дорипов. –  Биргина “Ҳуқуқий 
тарғибот куни” лойиҳаси доирасида 286 та 
маҳаллада ўтказилган тадбирларда 224 на-

фар фуқарога бепул бирламчи юридик ёрдам 
кўрсатилди. “Маҳалла ҳуқуқшуноси” лойиҳа-
сида эса 403 та маҳаллада “маҳалла етти-
лиги”га қонунчилик ҳужжатларининг моҳияти 
ва аҳамияти оддий тилда етказилиб, ҳуқуқий 
билим ҳамда кўникмалари ошириб борил-
ди. 6 мингдан ортиқ тарғибот материаллари 
тарқатилди.

Тадбирда Адлия вазирлиги Ахборот хиз-
мати раҳбари Севара Ўринбоева ва масъул-
лар журналистларни қизиқтирган саволларга 
жавоб беришди.

Нигора ЎРОЛОВА,
“Тошкент ҳақиқати” мухбири 

Отабек УММАТАЛИЕВ олган суратлар

ХОРИЖ Д А ҲАМ
ХАРИДОРГИР

Тайёр маҳсулот мах-
сус лаборатория текши-
рувидан ўтади. Сифати 
қониқарли деб белгилан-
ганидан сўнг ҳамкорлар-
га етказиб берилади. 
Ҳозирда фаолиятимиз 
ортидан 25 нафардан 
ортиқ маҳаллий аҳолини 
иш билан таъминладик. 
Келгусида ишлаб чиқа-
риш ҳажмини 5 баро-

барга оширишни режа-
лаштирганмиз.

Корхонада ишлаб чи -
қарилган маҳсулотга хо -
риждан бўлган талаб 
йилдан-йилга ортиб бор-
моқда. Дастлабки йил-
ларда маҳсулотнинг 30 
фоизи хориж бозорлари-
га йўналтирилган бўлса, 
бугунга келиб бу рақам 
50 фоизга етган. Хусусан, 
2023 йилда 5,4 млрд. 
сўмлик экспортни амал-

га оширган бўлса, жорий 
йилнинг дастлабки 6 ойи-
да бу кўрсаткич 3,2 млрд. 
сўмни ташкил этди. Кор-
хонанинг экспортдаги асо-
сий ҳамкорлари Қозоғис-
тон, Тожикистон ҳамда 
Озарбайжон ҳисоблана-
ди.

Суҳробжон САДИРОВ,
“Тошкент ҳақиқати” 

мухбири
Жалолиддин ЭСОНОВ 

олган суратлар

“БИР  ТОМ  ОСТИДА”ГИ £УЛАЙЛИК

У ё³³ан аланга
ловуллар мудом...

У бугун Зоҳиджон Олов 
номи билан танилди. Албат-
та, бунга ота-онанинг, оила-
вий муҳитнинг таъсири катта 
бўлди. Отаси Мақсуд Шайх-
зода, Асқад Мухтор, Толиб 
Йўлдош, Эркин Воҳидов, 
Абдулла Орипов ва Омон 
Матжон каби забардаст шо-
ирларнинг сара шеърларини 
турли тадбирларда, тўйларда 
давраларни ўзига қаратиб 
Ҳамза Умаров, Наби Раҳи-
мов сингари машҳур ак-
тёрларнинг овозида ўқиб 
берар, одамлар бутун ву-
жуди билан мириқиб тинг-
лашар эди. Зоҳиджоннинг 
болалик шуурида шеър 
ва сўзга бўлган муҳаб-
бат ўша пайтларда алан-
га олиб, сўз сеҳрига мафтун этган бўлса 
ажабмас. Аширмат ака шеър ёзишга ҳам 
ҳавасманд эди. Отанинг орзусини рўёбга 
чиқариш ўғилга насиб қилгандир, эҳти-
мол. 

Болалигидан шеър ёзишни машқ қила 
бошлаган Зоҳиджоннинг “Ниҳол” номли 
шеъри илк бора 7-синфда ўқиётган пай-
тида “Паркент тонги” газетасида босилиб 
чиқди. Бу ёш қаламкашга қанот бағишла-
ди. Янада ўқиб-ўрганиб, ижод қилишга 
қаттиқ бел боғлади. Унинг умидворликка 
чорловчи бу шеърида инсон тирик экан, 
ҳамиша яхши ўй-хаёллар, мақсадлар би-
лан яшаши кераклиги таъкидланади. У 
адабиётга ўз қиёфаси, ўз бадиий сўзи би-
лан, тахаллусига мос Олов бўлиб кириб 
келган.

Табиатан тортинчоқ бўлган ўғлининг 
яширинча шеърлар ёзишини билган 

она Зоҳиджонга билдир-
май машқларини газета-
га элтади. Ўша кезларда 
«Паркент тонги» газета-
сида фаолият юритаёт-
ган Нигора Шофайзиева 
онаизорни яхши кутво-
либ, ўз маслаҳатларини 
беради. 

Мактабни аъло баҳо-
ларга битирган Зоҳиджон 
Олов ўзи орзу қилган Ўзбе-

кистон давлат жаҳон тиллари 

университетининг халқаро журналисти-
ка факультетига ўқишга киради. Бу дар-
гоҳдаги ижодий муҳитнинг, устозларнинг 
насиҳатларию маслаҳатлари ҳам шоир-
нинг ижоди янада сайқалланишига сабаб 
бўлди. 2004-2010 йилларда бакалавр ва 
магистратура босқичини тугаллади. Бу 
орада унинг «Оламвор орзулар» номли 
илк шеърий тўплами нашрдан чиқди. Илк 

китоби билан адабий жараёнга яхшигина 
танила бошлади.

– Ҳозир ўйлаб кўрсам, бу аслида ўзимга 
оқ йўл тилашим, ўзимга умидингни сўндир-
ма, деганим экан, – дейди муаллиф суҳ-
батимиз асносида. – Баъзи нарсалардан 
кўнглим хира тортганида, шу шеъримни 
ўқисам, кўнгилда ўчган чироқларим яна 
қайтадан ёна бошлайди. 

Ўзбекистон Ёзувчилар уюшмаси аъзо-
си, шоир Зоҳиджон Оловнинг «Севаман», 
болаликдан бирга ўсган қадрдон дўсти 
марҳум Саиджон Махсумовнинг ёрқин хо-
тирасига бағишланган «Дўстни ҳам борида 
қадрланг» каби шеърий тўпламлари би-
рин-кетин дунё юзини кўрди. Жумладан, 
«Ватан учун» шеъридаги ушбу сатрлар 
унинг юрагидан чиққан нидодир.

...Баҳорида, қаҳратонида,
Қувончида, оғир онида,
Қоя мисол туриб ёнида,
Ватан учун яшамоқ керак!

Зоҳиджон Оловнинг янги чоп этила-
ётган “Ёмғир мактублари” номли шеъ-
рий тўплами ҳам мухлислари қалбидан 
чуқур жой олишига ишончимиз комил.

«Оқ тушлар» шеърида шундай 
мисра лар бор:

Қор тинди... тинмади лек дилда сурур,
У ёққан аланга ловуллар мудом.

Ҳали узун тунлар бағишлаб ҳузур,
Қишнинг эртаклари этади давом! 

Унинг юздан ортиқ шеърлари ўнга яқин 
хонандалар ижросида қўшиққа айланган. 
Булар орасида Шерали Жўраевнинг ҳам 
борлиги одамни хурсанд қилади. Шоҳ-
жаҳон Жўраев билан 2007 йилдан буён 
ижодий ҳамкорлик қилиб келмоқда.

Ўзбекистон Ёзувчилар уюшмаси Тош-
кент вилояти бўлими ҳамда «Адабиёт зиё-
си» газетасида фаолият олиб бораётган 
Зоҳиджон Олов дастлабки меҳнат фаолия-
тини 2006 йилда «Соғлом авлод» газетаси-
да бошлаган. Сўнг зиёлиларнинг севимли 
нашри «Маърифат» газетасида анча йил 
самарали меҳнат қилиб, тажриба тўплади.

Шоирнинг ҳар бир сатрида кўнглида 
ёнган оловнинг бир парча чўғи ловуллаб 
туради. Бугун шоир фаолиятига назар 
ташлар эканмиз, шоирлик ҳар кимнинг им-
кони ва даражаси миқёсида бўй кўрсати-
шига гувоҳ бўламиз.

Ватан шаънини, элнинг дарду қувончи-
ни баланд пардада, юксак бадиий маҳорат 
билан айта оладиган ижодкорнинг ёзганла-
рини ўқиган одам, унинг юрак тафтини ҳис 
қилади. Масалан, шоирнинг «Миллат уми-
ди» шеърида шундай мисралар бор:

Жаҳон бешигини тебратиб қўйган, 
Илму урфон нурин таратиб қўйган,

Оламни ўзига қаратиб қўйган
Шу буюк миллатнинг умидиман мен!

Бу шеър бошидан охиригача шундай 
ёруғ сўзлар билан ёзилган. «Шу буюк мил-
латнинг умидиман мен!» бу сўзлар ҳар бир 
юртдошимизнинг ҳаёт шиори бўлиши ке-
рак, аслида!

Яна бир битигини ўқий қолайлик.

Ҳаволанмай кўтар шон-шуҳрат юкин,
Шодлик ҳам, қайғу ҳам топади якун.
Бугун сенга қарсак чалган шу қўллар
Эртага тош отиб турмоғи мумкин.

Бу мисралар одамни ўйга толдиради. 
Тафаккурга чорлайди. «Ҳаволанмай кўтар 
шон-шуҳрат юкин». Ҳар бир одамни огоҳ-
ликка чақираётгандай! 

Унинг «Эслатма» шеърини мутолаа қи-
ламиз.

Қафасни кўтариб учади бургут,
Ва аямай ўзни харсангга урар
Парчаланиб кетар, сўнг, қафас совут
Бургут жон беради озод ва мағрур.

Бўйсундиролмайсиз у бургут бўлса,
Мудом ёдингизда тутинг сўзларим,
Агар қафасларга раҳмингиз келса 
Бургутни тинч қўйинг Овчи дўстларим.

Бу шеърни ўқиган одам, шоирнинг топ-
ган образига қойил қолмай, иложи йўқ. 
Бургутнинг озодликни севиши, эркин ҳолда 
ҳалок бўлиши тасвирида жуда катта маъно 
бор.

Шоирнинг ватанпарварлик туйғулари 
билан лиммо-лим тўлган қалби унга ўз 
давридан чекиниб яшашга изн бермайди... 
Ўз даври руҳини куйлайди. Бир сўз билан 
айтганда, шеърлари – унинг виждони де-
йиш мумкин. Энг зўр шеър эса, бу инсон 
қалбига таскин ва ҳаловат берувчи шеър-
дир. Мутолаа қалбга шифодир. Қақраган 
кўнгилнинг саҳроларига сув элтмоқчи бўл-
сангиз ўқинг.

Саодат МУСАЕВА,
Ёзувчилар уюшмаси 

аъзоси

Хусусан, ДХХ ходимлари-
нинг Ички ишлар вазирлиги 
билан ҳамкорликда ўтказил-
ган тадбирлари давомида 
Тошкент шаҳрининг Яшнобод 
туманида яшовчи, 1986 й.т. 
шахс ўзининг мансабдор та-
нишлари орқали, Ўрта Чирчиқ 
туманида истиқомат қилувчи 
фуқарони ИИВ Академиясига 

ўқишга киритиб қўйиш эвазига 
22 минг АҚШ доллари олган 
вақтида ашёвий далиллар би-
лан ушланган.

 Олмалиқ шаҳрида ўтка-
зилган тезкор тадбирда эса 
болалар ва ўсмирлар спорт 
мактаби мураббийи ўзининг 
юқори лавозимда ишловчи та-
нишлари орқали Ўзбекистон 

давлат жисмоний тарбия ва 
спорт университетига ўқишга 
киритиб қўйиш эвазига Олма-
лиқ шаҳрида яшовчи фуқаро-
дан 3 минг 500 АҚШ доллари 
олган вақтида қўлга олинган.

Бош прокуратура ҳузури-
даги Департаментнинг Оҳан-
гарон тумани бўлими, ДХХ ва 

ИИБ ходимлари ҳамкорлигида 
ўтказилган тезкор тадбирда 
И.Т. фуқаро  Н.А.нинг ишончи-
га кириб, уни гўёки юқори ла-
возимда ишловчи танишлари 
ёрдамида Жисмоний тарбия 
ва спорт университетига ўқиш-
га киритиб қўйиш эвазига 
3 минг 500 АҚШ долларини 
олган вақтида ашёвий далил-
лар билан ушланган.

Департаментнинг Чирчиқ 
шаҳар бўлими ва ДХХ ходим-
лари ҳамкорлигида ўтказилган 
тезкор тадбирда фуқаро С.З. 
фуқаро С.Б.нинг ишончига ки-
риб, уни танишлари ёрдамида 
Ўзбекистон давлат жисмоний 

тарбия ва спорт университе-
тига ўқишга киритиб қўйиш 
эвазига 4 минг АҚШ доллари-
ни олган вақтида ашёвий да-
лиллар билан қўлга олинган.

Ҳозирда мазкур шахслар-
нинг барчасига нисбатан жи-
ноят ишлари қўзғатилган.

Мамлакатимизда пора 
олган ҳам, пора берган ҳам 
бирдек жиноятчи саналади ва 
жиноий жавобгарликка тор-
тилади. Ўйламай ташланган 
биргина қадам пешонангизга 
“жиноятчи” тамғаси босили-
шига сабаб бўлишини унут-
манг!

Ўз мухбиримиз

Тожикистонлик иқтидорли ёзув-
чи Ҳасан Эрбобоев "Икки минг икки 
луғат" сарлавҳали илмий мақола-
сида унутила борилётган қадимий 
туркий сӯзларнинг икки мингдан 
ортиғини изоҳлаган. Ӯша мақолада 
“чӯт” сӯзини, “чӯт – теша” шаклида 
келтирган.

Лақайлар Буюк туркийларнинг 
энг қадимий вакилларидан ҳисоб-
ланади. Бу элат ӯзининг миллий 
қадриятларини имкон қадар сақлаб 
қолган. Уларнинг фарзандлари ӯз-
ларининг келиб чиқиш қавмини 
билиши, отда чопа олиши ва уйла-
нишда ҳам насабини аниқлаб оила 
қуриши шарт. Асил Лақайлар ӯзга 
миллатдан қиз олиши мумкин, аммо 
қиз бермайди. Улар ўз минтақасида 

Ватанига, динига, элига ва тилига 
содиқлиги билан шуҳрат қозонган 
этник қавм ҳисобланади.

Биз ўзбек адабий тилида "теша" 
деб аталадиган дурадгорлик асбоби-
ни “чӯт” деймиз. Лақайлардан ташқа-
ри, ӯзбекнинг энг йирик бутоқлари 
бӯлган қўнғирот, дӯрман, марқа, қа-
тағон, тоз каби "ж"ловчи қавмлар ҳам 
тешани “чӯт” дейишади. Теша сӯзи 
негизи форсча (яъни тожикча) сӯз бў-
либ, ўзбек адабий тилига форс тили-
дан ӯзлаштирилган.

Қадимда фарзанди турмаган 
оилалар туғилган гӯдак киндиги-
ни ӯроқ, болта, чӯт каби асбоблар 
билан кесишган ва ӯша чақалоққа 
ишлатилган асбоб номи берилган. 
Лақайларда ӯғил болаларга Чӯтма-
мат, Чӯтпӯлат, Чӯтбой, Чӯтек, қиз 
бола бӯлса Чӯтой, Чӯтбиби каби 
исмлар қӯйилган. 

Бундан ташқари, ӯзаги “чӯт” бӯл-
ган бир қанча сӯзлар ишлатилади. 
Мисол тариқасида “чӯтла” сӯзининг 

ҳам бир неча луғавий маъноси бор:

1. Чўтла – отиладиган яроқ сифа-
тида қӯлланилади. Яъни, нишонга 
ол, кӯзла. 
2. Чўтла – ёғочни йўниш. 
3. Чўтла – ҳисобла (счётла). 
4. Чўтладим – чўт билан ишладим. 
5. Чўтладим – режа қилиш, маъқул 
топиш. 
6. Чўтладим  мўлжалладим, кӯзла-
дим. 
Масалан: Тоққа чиқиш учун якшан-
ба кунни чўтладим. 
7. Чўтимдан келмади – маъқул кел-
мади, ёқмади.

Биз Ӯзбекистондан ташқарида 
яшаб, ӯз она тилимизда ижод қила-
ётган аҳоли вакиллари ўзбек ада-
бий тили ривожига заррача нафи-
миз тегса мамнун бӯлардик, холос. 
Ягона ниятимиз шу.

Абдул Воҳид АЛМАТОВ,
Тожикистон, Кўктош

12 нафар ҳакамимиз Олимпиадада
Париж-2024 ёзги Олимпия ўйинлари 32 спорт тури 

бўйича бўлиб ўтади. Ушбу мусобақада спортчилар 329 
та медаллар жамланмаси учун кураш олиб боришади.

Теннисчиларимиз курашдан чиқди
Малайзиянинг Куала-Лумпур шаҳрида теннис бўйича 

аёллар терма жамоалари ўртасида “Билли Жин Кинг ку-
боги” анъанавий мусобақасининг Осиё-Океания II гуруҳ 
баҳслари давом этмоқда.

Бўлажак мусобақада минг-
дан ортиқ ҳакамлар, шунингдек, 
Халқаро олимпия қўмитаси ва 
халқаро спорт федерацияла-
ри томонидан жалб қилинган 
2 мингга яқин техник ходимлар 
ишлайди.

Ёшлар сиёсати ва спорт 
ишлари вазирлиги матбуот 
хизмати хабарига кўра, му-

собақаларни бошқариш учун 
Ўзбе кистондан 12 нафар ҳакам 
таклифнома олган.

Жумладан, ўйинлар ва тур-
нирларнинг боришини футбол 
бўйича 3 нафар, гимнастика 
бўйича 2 нафар, шунингдек, 
бокс, дзюдо, оғир атлетика, 
таэк вондо, қиличбозлик, тен-
нис ва кураш бўйича биттадан 
ҳакам баҳолайди.

Эслатиб ўтамиз, Ёзги Олим-
пия ўйинлари 26 июлдан 11 
август гача бўлиб ўтади. Ўйин-
ларнинг тантанали очилиши 
Париждаги Сена дарёси бўйи-
да бўлиб ўтади.

Мусобақанинг сўнгги турида 
Ўзбекистон қизлар терма жа-
моаси Малайзияга қарши баҳс 
олиб борди. 

Аввалига Сабрина Олимжо-
нова Жо Лин Савга қарши баҳс 
олиб борди ва 6:3, 4:6, 1:6 ҳисоб-
ларида имкониятни бой берди. 

Дария Шубина эса Элза Ван 

устидан 5:7, 7:6, 7:6 ҳисоблари-
да ғалаба қозониб, мувозанатни 
тиклади.

Ҳал қилувчи жуфтлик баҳс-
ларида Шаҳноза Маримова/
Дария Шубина тандеми 2:6, 6:0, 
9:11 ҳисобларида мағлубият га 
учради.

Шу тариқа, вакилларимиз 
сов ринли ўринлар учун кураш-
дан чиқди. Энди улар 4-6-ўрин-
лар учун ўтказиладиган учра-
шувларда иштирок этишади.
“Тошкент ҳақиқати” мухбири

Суҳробжон САДИРОВ 
тайёрлади

ЭНДИЛИКДА АВТОМОБИЛЬ 
РА£АМЛАРИ ТАСОДИФИЙ ТАНЛАНАДИ

Ўзбекистонда 2024 йил 1 август-
дан бошлаб автомобилларга давлат 
рақамлари тасодифий тарзда бери-
лади. Бу ҳақда Вазирлар Маҳкамаси-
нинг айрим қарорларига автомобиль 
йўлларида ҳаракат хавфсизлигини 
таъминлашга қаратилган ўзгартириш 
ва қўшимчалар киритиш ҳақидаги қа-
рорида сўз боради.

Унда рақамлар Йўл ҳаракати хавф-
сизлиги хизматининг Ягона автомат-
лаштирилган ахборот тизимидаги 
“Давлат рақам белгилари” модулида ав-
томатик тарзда берилади.

Бироқ, харидоргир ҳарф ва рақамлар 
комбинациясига эга бўлган рўйхатдан 
ўтказиш давлат рақами белгилари оши-
рилган тўлов ставкаларидаги рақамлар 
бундан мустасно.

Шунингдек, жорий йилнинг 1 декаб-
ридан бошлаб автомототранспорт воси-
таларини давлат рўйхатидан ўтказиш 
давлат рақами белгиларини бериш 
билан боғлиқ мурожаатларни ЙҲХХ-
нинг мобиль иловаси, расмий сайти, 
Сall-маркази ёки Ягона интерактив дав-
лат хизматлари порталига (my.gov.uz) 
автомобилларни рўйхатдан ўтказиш ва 
рақам бериш бўйича мурожаатларни 
юбориш ва ўша ернинг ўзида тўловни 
амалга ошириш мумкин бўлади.

Рақамларни тасодифий тартибда бе-
ришнинг моҳияти шундаки, рақам тасо-
дифий танланиб, компьютер томонидан 
расмийлаштирилади.

Ҳар йили олий таълим муассасаларига қабул бошланди 
дегунча коррупцион ҳолатларнинг авж олиши ҳеч кимга сир 
эмас. Боиси, кимдир ўз билими, кучи билан талабаликка 
интилса, яна кимдир чўнтагининг “кучи”га ишонади. Ўз нав-
батида, бундан мўмай даромад олишни мақсад қилганлар 
устомонлик билан фойдаланмоқчи бўлишади. Жорий йилда 
ҳам ана шундай ҳолатлар учраб турибди.

ЧӮТ – “СЧЁТ”ДАН 
ОЛИНГАН СӮЗМИ?

"Маданият ва маърифат" телеканалида бе-
рилаётган қизиқарли ва савияси баланд кӯрса-
тувлар менга ёқади. Айниқса, “Бобосӯз” номли 
кӯрсатув ижод аҳли ва ӯзбек тилининг қадрига 
етувчилар учун қимматли ва аҳамият ли манба 
булоғи.  Ушбу кӯрсатувларнинг бирида “Чӯт” 

сӯзи рус тилидаги "счёт", яъни ӯтган асрда 
ҳисоб-китоб учун ишлатилган махсус мосла-
манинг номи, бу атама ӯзбек тилида “чӯт”га 
айланган янги сӯз” дейилди. Мазкур телеканал-
нинг “Академик соат" кӯрсатувида ҳам шундай 
мулоҳазалар билдирилди.

СПОРТ янгиликлари

Юқорига бир қадам
Халқаро футбол ассоциацияси миллий жамоалар-

нинг янги рейтингини эълон қилди. Унга кўра, Ўзбекис-
тон миллий терма жамоаси олдинги ойга нисбатан бир 
поғона юқорилаб, 61-ўринда қайд этилган. Вакиллари-
миз Осиё қитъасида 8-ўринни эгаллаб турибди.

ФИФА рейтингини Аргенти-
на миллий жамоаси бошқариб 
турибди. Ундан кейинги ўрин-

ни Франция эгаллаган. Евро-
па чемпионига айланган Ис-
пания эса 5 поғона кўтарилиб, 
3-ўринни банд қилган.

Маълумот учун, Ўзбекис-
тон миллий жамоасининг 
ФИФА рейтингидаги энг яхши 
натижаси 45-ўрин бўлиб, ва-
килларимиз 2006-2007 йил-
ларда ушбу ўринда қайд этил-
ганди.

"Тошкент ҳақиқати" йўқлови

1986 йил Паркент туманида яшовчи Аширмат ака 
ва Мамлакат опа хонадонида бўлажак шоир дунёга 
келди. Унга имонли, эътиқодли бўлсин, дея Зоҳиджон 
деб исм қўйдилар...



Собиқ шилқим

Ҳаёт сабоқлари

Шанба табассуми

Эй, умри азиз...

Бундан ўттиз йилча муқаддам 
Тошкентда, асли вилоятлик бир 
дўстимнинг уйида гаплашиб ўтир-
гандик. Гап айланиб, учинчи бир 
танишимизга бориб тақалди. Бизга 
чой-нон, таом олиб кираётган келин 
ўша учинчи шахснинг номини эши-
тиб, ҳеч ўйлаб ўтирмай, орага суқи-
либ гап ташлади:

– Э-э, у одамни биламан! Ёмон 
шилқим экан!

Эрининг авзойи ўзгарди:
– Сен уни қаердан танийсан?!
Хотин бамайлихотир тушунтира 

кетди:
– Вилоят марказидаги билим 

юртининг охирги курсида ўқирдим. 
Туман марказидан икки дугона ав-
тобусга чиқдик. Тиқилинч эди. Энг 
охирги ўриндиқларга икки қиз суқи-
лишиб ўтирдик. Автобус бир соатдан 
кўпроқ юради. Чап тарафимда ўтир-
ган бир йигит бизга гап ота бошла-
ди. “Фалончи пистончиман, эшитган 
чиқарсизлар. Тошкентда катта инс-
титутда дарс бераман, билим юр-
тини битказгач, яна ўқишни давом 
эттирмоқчи бўлсангизлар, имтиҳон-
ларда “танка”лик қилиб беришим 
мумкин”, деб роса бошимизни қо-
тирди ва “визитка”сини берди. Бир 
пайт қарасам, иккимизга тоза жипс 

ўтириб олиб, қўллари ёмон ҳара-
катлар қиляпти. Ҳурматимни сақлаб 
индамадим. Вилоят марказига бор-
ганида визиткасини ҳам қайтариб 
бердим. Ўшанда бир кўрганим. Ҳо-
зир номини айтганларингда эсимга 
тушиб кетди-да, – деди келин.

Дўстимнинг ранги-қути обдон 
ўчиб, хотинига бақириб берди: 

– Нимага шуни ав-
валроқ айтмадинг!

– Вой, ман қаттан 
биламан, сизлар таниш 
эканийларни!

Келин масала бундай 
тус олишини кутмагани-
данми, қўрқибми, йиғлаб 
юборди. 

Қарасам, вазият қал-
тис. Орага суқилдим: 

– Ҳой, қўйинглар, ўн 
йилнинг нарёғидаги гап 
экан! Униям, сениям 
алоҳида оиланг, икки-учтадан бола-
ларинг бор! – Шундай деб дўстимга 
юзландим: – Шу арзимаган гапга 
жанжал кўтарма, энди. Ўтган ишга 
саловат!

Дўстим баттар тутақди: 
– Нима иш, қанақа саловат! Бор, 

сен аралашма! Мен буни шундай 
қолдирмайман!

Дўстимникидан қандай чиқиб 
кетдим, билолмай қолдим. 

Эртасига бир иш билан кетаётсам, 
йўлда ўша – учинчи умумий дўсти-
мизга рўпара келиб қолдим. Салом- 
алик қилгач, индамай ўтиб кетсам 
бўларди. Лекин мен ҳам тажанглик ва 
қитмирлик бобида иккинчи ва учинчи 
дўстимиздан қолишмас эдим.

– Ошна, мен сизни фариштадай 
йигит, деб юрсам, ёшлигингизда 

тоза шилқим бўлган экансиз-ку, а?! 
Фалончи дўстимизнинг хотини ҳам-
масини айтиб берди. Аммо, дўсти-
мизнинг тоза авзойи бузилган, тў-
нини тескари кийиб олган. Мен ҳали 
бу ишни шундоқ қолдирмайман, де-
япти. Ҳойнаҳой, кеча хотинини ҳам 
қувиб солган бўлса керак. Тўполон 
бошлаганди, мен эр-хотиннинг ўр-

тасига тушмай, деб секингина чиқиб 
кета қолдим...

Рўпарадаги танишим ҳангу манг 
қотди.

– Иби, менга нимага бўҳтон қила-
ди! Мен нима қилган эканман? Ҳо-
зироқ бориб бувисини кўрсатаман 
у мегажинни! – деди собиқ шилқим 
дўстимиз оғзидан нос аралаш кўпик 
сочиб.

– Э, ўпкангни бос! – дедим муқар-
рар тўполоннинг олдини олмоқчи 
бўлиб. – Сенга “бувисини кўрсатиб” 
қўйишинг учун айтмадим бу гапни. 
Энди эҳтиёт бўл, мабодо кўчада 
эрига рўпара келиб қолсанг, дарров 
бош қа томонга бурилиб кет!

– Э-э, эриниям хотинига қўшиб 
яйиб тайлайман!

Қўрқиб кетдим. Энг 
ёмони, бирор кору ҳол 
бўлса, бу можарода мен 
гувоҳликка ўтиб қолишим 
аниқ эди. Шу боис, ялина 
бошладим. 

– Жон ошна, гапни кав-
ласа гап чиқади. Ўтган иш – 
ўтган! Илтимос, ўртада 
қон тўкилмасин!..

Шундан кейин улар 
ўзаро тўқнаш келди-
ми-йўқми, бехабарман. 

Ҳозиргина ижтимоий тармоқда бир 
гуржи шоири нинг мана шундай якун-
ланган шеърини ўқиб, шу воқеа эсга 
тушди-да...

Икки рақиб йиқилди ерга,
Аёл тегди учинчи эрга!

Оллоёр БЕГАЛИЕВ,
ёзувчи

Орзу томон 
илк қадам

Дилбар Икромова 1947 йил 
17 июлда Бекободда туғилди. У 
раққоса бўлишни истарди, тана-
си туғма эгилувчан, ҳаракатлари 
енгил эди. Опалари унинг бале-
рина бўлишини башорат қили-
шарди. Лекин башорат амалга 
ошмади. Рақс мактаби остона-
сидан ёши туфайли қайтарил-
ди (мактабга 16 ёшга тўлмаган 
қизлар олинарди, у эса 17 ёшни 
қаршилаб қўйганди). Энди унда 
актриса бўлиш истаги туғилди. 
Юрак ёриб, онасига фикрини 
айтганида, волидасининг жаво-
би қизалоқнинг бошига ўқлов 
билан ургандек бўлди: «Сендан 
актриса чиқмайди, кўримсизсан, 
у ўқишга келишган йигит-қизлар 
олинади».

Лекин ота қизининг ёнини 
олди:

– Бор, ҳужжатларингни топ-
шир, мен сенга ишонаман, жон 
қизим! Фақат... буни ҳеч ким 
билмасин...

Истеъдод ва 
меҳнат уйғунлиги

Тонги отмаган тун йўқ, аммо у 
узоқ йиллар режиссёрлар наза-
ридан четда қолди. Айтишлари-
ча, у театрга келганидан то кет-
гунига қадар фақат кампирлар, 

момолар ролини ижро этган. 
Инчунин, унинг ёшлиги майда 
ролларга сочилиб кетган дейиш 
мумкин. Бироқ, майда роллар 
йўқ, майда актёрлар бор. У эса 
майда актёр эмас!

Дилбар Икромова дейилса, 
кўпчилик ким ҳақида сўз кета-
ётганини илғашга ўйланиб қо-
лади. Сотти дейилса, масала 
ойдинлашади. Бундан ташқа-

ри, «Чимилдиқ», «Дев билан 
пакана», «Девона», «Ёлғиз 
ёдгорим», «Афғон», «Ойқиз 
эртаги» фильмлари, «Келин-
лар қўзғолони», «Чимилдиқ», 
«Қирмизи олма», «Ўзбекча 
рақс» каби спектакллар му-
ваффақияти замирида ҳам, 
қисман, Дилбар Икромованинг 
истеъдод ва маҳорати ётади.

Саҳнага садоқат
Сора Эшонтўраева бош 

ролларни ўйнаганида, театр-
нинг ярми унга тақлид қили-
шаркан, Фармонбибини ўйна-
ганида аксарият актрисалар 
Зайнаб Садриевага ўхшашга 
интилгани ҳам рост. 

Аммо Дилбар Икромова-
га ўхшаб кўринг-чи! Бу санъ-

аткор жим туриб гапирувчи, 
йиғламай йиғлатувчи, кулмай 
кулдирувчи, кўзга қараб тас-
кин берувчи дардли актриса 
эди.

Балки, “сийқаси чиққан 
жумла” дерсиз, аммо, Дилбар 
Икромова ҳақиқатан бетакрор 
эди.

“Агар сиз саҳнага вафодор 

бўлсангиз, у ҳам сизга вафо 
қилади. Шунинг учун саҳна-
ни бевафоликда айблаш – 
нотўғри. Сабр-тоқатли, чидам-
ли, ўз ишига фидойи инсон 
кўп нарсага эришади. Йиллар 
давомида шу шиорга амал 
қилдим. Орадан кўп йиллар ўт-
ганидан кейин ҳам мени меҳр 
билан эслашларини истадим, 
истайман”, деган эди актри-
са интервьюларидан бирида. 
Дарҳақиқат, Дилбар Икромо-
ванинг умри, фаолияти буни 
исботлаб турибди.

Юрак саҳнидаги 
санъаткор

Cанъаткорнинг театр ва 
кино санъати ривожига қўш-
ган ҳиссаси муносиб эътироф 
этилди. Унга «Ўзбекистон халқ 
артисти» унвони ва «Меҳнат 
шуҳрати» ордени топширилди. 
Вафотидан сўнг «Фидокорона 
хизматлари учун» ордени би-
лан мукофотланди.

Дилбар Икромова 2020 йил 
25 август куни 73 ёшида бу 
дунё дан кўз юмди. Аммо, юрак 
саҳнини эгаллаган санъаткор 
сифатида мухлислари қалби-
да иккинчи умрини яшаб кел-
моқда.

Отабек ИСРОИЛОВ, 
Ўзбекистон Журналистлар 

уюшмаси аъзоси

Буюк режиссёр Шуҳрат 
Аббосов билан қадрдон 
эдик. Шуҳрат ака жаҳон ада-
биёти билимдони эди. Минг-
лаб китоблар ўқиганди. Юз-
лаб шеър ларни ёд биларди. 
Артюр  Рембо, Мария Рил-
ке, Пол Элюар, Цветаева, 
 Евтушенко, Уитмен, Химе-
нес шеърларини соатлаб 
ёд айтарди. Суҳбат тонггача 
чўзиларди. 

Бир куни Шуҳрат акадан, 
Ойбекнинг қизига қандай уй-
ланганини сўрадим. Шуҳрат 
ака ширин энтикиш билан 
хотирладилар: 

– Москвадан келдим. Ки-
нолар ола бошладим. Ан-
ча-мунча танилдим. Эркин 
ва озод даврларим эди. 
Фикр ларим ҳам, ўзим ҳам, 
ижодим ҳам, дунёқарашим 
ҳам эркин эди. Атрофимда 
йиғилганлар ҳам ҳур фикр-
ли ёшлар эди. Ҳеч нарсадан 
ҳайиқмасдик. 

Ўша пайтлар машҳур 
ёзувчи Ойбекнинг қизи 
Гулранг билан танишдим. 
Уни севиб қолдим. “Менга 
тегасанми”, десам, кулиб, 
“Отамдан сўрай оласанми”, 
деди. Шартта қўлидан уш-
ладим-да, уйига бордик. 

Ойбек домла уйда экан. 
Зарифа опа чой дамлаб 
келди. Ойбек домла бир 
оғиз гапирмаяпти. Зарифа 
опа, нега келдингиз деган-
дай, мендан кўз узмайди.

– Мен қизингиз Гулрангга 
уйланмоқчиман, у билан та-
нишмиз, қизингиз менга ёқа-
ди, – дедим. 

Зарифа опанинг кўзлари 
катта-катта очилиб кетди. Ҳай-
рон бўлиб қолдилар. Гоҳ мен-
га, гоҳ Гулрангга қарайдилар.

Мен Ойбек домлага: “Қи-
зингизни менга берасизми?” 
– дедим.

Ойбек домла менга қа-
раб: “Ҳа, майли” дегандай, 
бошларини қимирлатиб, 
тасдиқ ишорасини қилди-
лар. Ойбек домла мана 
шундай, ниҳоятда тоза, 
ишонувчан, олижаноб қалб 
эгаси эди. 

Мендан ҳеч нарса сўра-
мадилар. Кимсан, қаер-
дансан, нима иш қиласан, 
уй-жойинг борми, қанақа тўй 
қиласан, қаерда яшайсан – 
ҳеч нарса сўрамадилар. Бу-
нинг учун Ойбек домладан 
бир умр қарздорман. 

Аммо, Зарифа опа чидаб 
туролмади, тўполон кўтар-
ди: 

– Нималар деяпсиз? Нега 
қизингизни сўраб-суриштир-
май, танимаган-билмаган 

одам га бериб юборяп сиз? 
Нега бир оғиз маслаҳат-
лашмаяпсиз? Нима, бу бир 
парча матоҳмидики, дарров 
розилик бериб юборсангиз!

 Ойбек домла Зарифа 
опанинг саволларига жавоб 
тополмай, танг қолди. Са-
воллар, сўроқлар устма-уст 
ёғилавергач, базўр ғўлди-
раб:

– Кўрмаяпсанми хотин, 
елкаси кенг йигит экан, – де-
дилар.

– Вой, елкасига нима 
қипти, елкадақа елка-да! – 
баттар авжига чиқди Зари-
фа опа. 

Шунда Ойбек домла би-
роз қаддини кўтариб, хотини 
тарафга эгилди-да, секин 
шивирлади: 

– Кўрмаяпсанми, йигит-
нинг пешонаси ялтираб ту-
рибди... Кўзи ёниб тургани-
ни кўрмаяпсанми?

Бу сўз барча суҳбатга 
якун ясади. Шу-шу мен 
тўйни бошлаб юбордим. 
Ҳаётимнинг бахтли давр-
лари бошланди. Булар-
нинг ҳаммаси учун Ойбек 
домладан умрбод миннат-
дорман.

Муҳаммад ИСМОИЛ

ТИРСАК Я£ИН Б¤ЛСА 
¥АМ, ТИШЛАБ Б¤ЛМАС

Яқин қариндош-уруғдан 
ҳеч қандай фойда тегмаса, 
ёрдам сўралганда у ёрдам 
бермаса, мажозан шу мақол-
ни қўллайдилар.

ТОМДАН ТАРАША ТУШДИ, 
Б¤ЙИМГА ЯРАША ТУШДИ

Қилмишига яраша гап эшит-
ган ё жазосини олган одам ўз 
айбига иқрор бўлиб, пушаймон 
қилиб шундай дей ди.

БИРНИ К¤РИБ ФИКР £ИЛ, 
БИРНИ К¤РИБ ШУКР £ИЛ

Бу мақол билан: “Ҳаётда 
сендан ўзиб кетган, сендан 
яхши яшаётган одамларни 
кўриб фикр қил (яъни уларга 
етиб олишга, улардан ибрат 
олишга ҳаракат қил, шу ҳақда 
ўйла), ҳаётда сендан ортда 
қолганларнинг, сендан ёмон-
роқ яшаётганларнинг ҳолини 
кўр-у, ўз туриш-турмушингга 
шукр қил, нолиб, хафа бўлиб 
юрма”, деган маънода на-
сиҳат қиладилар.

¤ЗИНГДА Й¤£ – 
ОЛАМДА Й¤£

Кўпинча киши ўзида йўқ 
нарсани кимдан сўраса ҳам, 
йўқ бўлиб чиқаверади. Бу 
мақолда шу нарса уқтири-
ладики, киши эҳтиёжларини 
ўз меҳнати, ҳаракати, маб-
лағи ҳисобига жамғариб, ҳо-
зиру нозир қилиб қўйиши, 
бировдан ҳадеб ҳар нарса 
сўрайвермаслиги, камроқ ва 
ёмонроқ бўлса ҳам, ўзида 
бор бўлган нарсадан имкони 
борича фойдаланиши лозим.

"Ҳикматнома" китобидан

Нега 
шундай 
деймиз

“У на бўйдор, на салобатли ва на хушрўй эди, аммо саҳна-
га чиққанида ундан-да баландроқ, ундан-да маҳобатлироқ ва 

ундан-да жозибалироқ актриса бўлмасди. У ҳаётда қандай 
камтар, камсуқум ва камгап яшаб ўтган бўлса, саҳнада 
шундай киришимли ва чечан эди”.

Ҳақрост, ҳамкасбим Шоҳсанам Хидирова кўпчилик-
нинг кўнглидаги гапларни ёзган. Дилбар Икромова – шах-
си ва ижоди мураккаб санъаткор. Шу маънода  Оноре де 
Бальзакнинг «Майда роллар йўқ, майда актёрлар бор», 
деган сўзида ҳақиқатни кўргандек бўламиз.

Бекободнинг Дилбари

“ЕЛКАСИ КЕНГ”
ЙИГИТ

– Баракалла, жуда чиройли ясабсан...
Жалолиддин ЭСОНОВ сурат-лавҳаси


